
Motivational Poem In Hindi

1. मंजिल – Motivational Poem In Hindi

जिन राहों पर दुश्मनों की निगाह होती है,

वो राहें ही हमारे लिए सर्वोपरि होती हैं !


मुश्किलों के  राह मे चलने के  कारण,


वे राहें ही इंसान की असल मंजिल होती हैं!!

लोगों को कु छ पाने की तड़प होती है,

पर उनकी ये ख्वाब पूरी नहीं  होती है!

चूंकि उनके  जीवन में आलस्य होती हैं,

वे राहें ही इंसान की असल मंजिल होती हैं!!

बीते हुए समय कभी नहीं  लौटते हैं,

उन राहों में अपने भी खो जाते हैं!


फू लों और कांटों के  ऊपर बनी,

वे राहें ही इंसान की असल मंजिल होती हैं!!

काबिलियत से ही लोगों की पहचान होती है,

कर्मों से ही सपने स्वीकार होती हैं!


उन सब कर्मों को आज का अभी करें क्योंकि,


वे राहें ही इंसान की असल मंजिल होती हैं!!

….आदित्यराज

2. उड़ान भरो – Motivational Poem In Hindi For Students

कु छ काम करो,

न मन को निराश करो


पंख होंगे मजबूत,


तुम सपनों में साहस भरो,

गिरोगे लेकिन फिर से उड़ान भरो,


सपनों में उड़ान भरो।

तलाश करो मंजिल की,

ना व्यर्थ जीवनदान करो,

जग में रहकर कु छ नाम करो,


अभी शुरुआत करो,

सुयोग बीत न जाए कहीं ,


सपनों में उड़ान भरो।

समझो खुद को,
लक्ष्य का ध्यान करो,


यूं ना बैठकर बीच राह में,

मंजिल का इंतजार करो,

संभालो खुद को यूं ना विश्राम करो,


सपनों में उड़ान भरो।

उठो चलो आगे बढ़ो,

मन की आवाज सुनो,

खुद के  सपने साकार करो,


अपना भी कु छ नाम करो,

इतिहास के  पन्नों में अपना नाम दर्ज करो,


सपनों में उड़ान भरो।

बहक जाएं गर कदम,


तो गु रु का ध्यान करो,

तुम पा ना सको ऐसी कोई मंजिल नहीं ,


हार जीत का मत ख्याल करो,

अडिग रहकर लक्ष्य का रसपान करो,


सपनों में उड़ान भरो।

…..नरेंद् र वर्मा

3. तु म मन की आवाज सुनो – Motivational Poem In Hindi

तुम मन की आवाज सुनो,

जिंदा हो, ना शमशान बनो,

पीछे नहीं  आगे देखो,


नई शुरुआत करो।

मंजिल नहीं , कर्म बदलो,

कु छ समझ ना आए,


तो गु रु का ध्यान करो,
तुम मन की आवाज सुनो।

लहरों की तरह किनारों से टकराकर,


मत लौट जाना फिर से सागर,


साहस में दम भरो फिर से,

तुम मन की आवाज सुनो।

सपनों को देखकर आंखें बंद मत करो,

कु छ काम करो,


सपनों को साकार करो,

तुम मन की आवाज सुनो।

इम्तिहान होगा हर मोड़ पर,

हार कर मत बैठ जाना किसी मोड़ पर,


तकदीर बदल जाएगी अगले मोड़ पर,


तुम अपने मन की आवाज सुनो।

….नरेंद् र वर्मा

4. तो तू चल अके ला – Motivational Poem In Hindi For Life

तेरा आह्वान सुन कोई ना आए, तो तू चल अके ला,

चल अके ला, चल अके ला, चल तू अके ला!


तेरा आह्वान सुन कोई ना आए, तो चल तू अके ला,

जब सबके  मुंह पे पाश..

ओरे ओरे ओ अभागी! सबके  मुंह पे पाश,


हर कोई मुंह मोड़के  बैठे, हर कोई डर जाय!


तब भी तू दिल खोलके , अरे! जोश में आकर,

मनका गाना गूंज तू अके ला!

जब हर कोई वापस जाय..


ओरे ओरे ओ अभागी! हर कोई बापस जाय..


कानन-कू चकी बेला पर सब कोने में छिप जाय…

….रवीन्द् रनाथ ठाकु र

5. वृक्ष हों भले खड़े

वृक्ष हों भले खड़े,

हों बड़े, हों घने,


एक पत्र छाँह भी

मांग मत! मांग मत! मांग मत!


अग्निपथ! अग्निपथ! अग्निपथ!

तू न थके गा कभी,

तू न थमेगा कभी,


तू न मुड़ेगा कभी,

कर शपथ! कर शपथ! कर शपथ!


अग्निपथ! अग्निपथ! अग्निपथ!

यह महान दृश्य है,

देख रहा मनुष्य है,

अश्रु, स्वेद, रक्त से

लथ-पथ, लथ-पथ, लथ-पथ,


अग्निपथ! अग्निपथ! अग्निपथ!

….हरिवंशराय बच्चन
हो

6. हार नहीं  होती – Motivational Poem In Hindi

लहरों से डर कर नौका पार नहीं  होती,

कोशिश करने वालों की हार नहीं  होती।

नन्हीं  चीं टी जब दाना लेकर चलती है,

चढ़ती दीवारों पर, सौ बार फिसलती है।


मन का विश्वास रगों में साहस भरता है,

चढ़कर गिरना, गिरकर चढ़ना न अखरता है।

आखिर उसकी मेहनत बेकार नहीं  होती,


कोशिश करने वालों की हार नहीं  होती।

डुबकियाँ सिंधु  में गोताखोर लगाता है,

जा जाकर खाली हाथ लौटकर आता है।


मिलते नहीं  सहज ही मोती गहरे पानी में,

बढ़ता दुगना उत्साह इसी हैरानी में।

मुट्ठी उसकी खाली हर बार नहीं  होती,


कोशिश करने वालों की हार नहीं  होती।

असफलता एक चुनौती है, स्वीकार करो,

क्या कमी रह गई, देखो और सुधार करो।

जब तक न सफल हो, नीं द चैन को त्यागो तुम,

संघर्ष का मैदान छोड़ मत भागो तुम।

कु छ किए बिना ही जय-जयकार नहीं  होती,


कोशिश करने वालों की हार नहीं  होती।

…हरिवंशराय बच्चन

7. कोने में बैठ कर क्यों रोता है

कोने में बैठ कर क्यों रोता है,

यू चुप चुप सा क्यों रहता है।

आगे बढ़ने से क्यों डरता है,

सपनों को बुनने से क्यों डरता है।

तकदीर को क्यों रोता है,

मेहनत से क्यों डरता है।

झूठे लोगो से क्यों डरता है,

कु छ खोने के  डर से क्यों बैठा है।

हाथ नहीं  होते नसीब होते है उनके  भी,

तू मुट्ठी में बंद लकीरों को लेकर रोता है।

भानू भी करता है नित नई शुरुआत,

सांज होने के  भय से नहीं  डरता है।

मुसीबतों को देख कर क्यों डरता है,

तू लड़ने से क्यों पीछे हटता है।

किसने तुमको रोका है,

तुम्ही ने तुम को रोका है।

भर साहस और दम, बढ़ा कदम,


अब इससे अच्छा कोई न मौका है।

….नरेंद् र वर्मा

8. बढ़े चलो बढ़े चलो

न हाथ एक शस्त्र हो

न हाथ एक अस्त्र हो

न अन्न वीर वस्त्र हो

हटो नहीं , डरो नहीं , बढ़े चलो, बढ़े चलो।।

रहे समक्ष हिम-शिखर

तुम्हारा प्रण उठे निखर


भले ही जाए जन बिखर

रुको नहीं , झुको नहीं , बढ़े चलो, बढ़े चलो।।

घटा घिरी अटूट हो

अधर में कालकू ट हो


वही सुधा का घूंट हो

जिये चलो, मरे चलो, बढ़े चलो, बढ़े चलो।।

गगन उगलता आग हो

छिड़ा मरण का राग हो

लहू का अपने फाग हो

अड़ो वहीं , गड़ो वहीं , बढ़े चलो, बढ़े चलो।।

चलो नई मिसाल हो
जलो नई मिसाल हो


बढो़ नया कमाल हो

झुको नहीं , रूको नहीं , बढ़े चलो, बढ़े चलो।।

अशेष रक्त तोल दो

स्वतंत्रता का मोल दो


कड़ी युगों की खोल दो

डरो नहीं , मरो नहीं , बढ़े चलो, बढ़े चलो।।

….सोहनलाल द्विवेदी

ने

9. सपने – Motivational Poem In Hindi

बैठ जाओ सपनों के  नाव में,

मौके  की ना तलाश करो,


सपने बुनना सीख लो।

खुद ही थाम लो हाथों में पतवार,


माझी का ना इंतजार करो,

सपने बुनना सीख लो।

पलट सकती है नाव की तकदीर,


गोते खाना सीख लो,

सपने बुनना सीख लो।

अब नदी के  साथ बहना सीख लो,

डू बना नहीं , तैरना सीख लो,


सपने बुनना सीख लो।

भंवर में फं सी सपनों की नाव,


अब पतवार चलाना सीख लो,

सपने बुनना सीख लो।

खुद ही राह बनाना सीख लो,

अपने दम पर कु छ करना सीख लो,


सपने बुनना सीख लो।

तेज नहीं  तो धीरे चलना सीख लो,

भय के  भ्रम से लड़ना सीख लो,


सपने बुनना सीख लो।

कु छ पल भंवर से लड़ना सीख लो,

समंदर में विजय की पताका लहराना सीख लो,


सपने बुनना सीख लो।

….नरेंद् र वर्मा

10. वीर

सच है, विपत्ति जब आती है,

कायर को ही दहलाती है,


सूरमा नहीं  विचलित होते,

क्षण एक नहीं  धीरज खोते,

विघ्नों को गले लगाते हैं,


काँटों में राह बनाते हैं।

मुहँ से न कभी उफ़ कहते हैं,
संकट का चरण न गहते हैं,


जो आ पड़ता सब सहते हैं,

उद्योग-निरत नित रहते हैं,

शुलों का मूळ नसाते हैं,


बढ़ खुद विपत्ति पर छाते हैं।

है कौन विघ्न ऐसा जग में,

टिक सके  आदमी के  मग में?


ख़म ठोंक ठेलता है जब नर

पर्वत के  जाते पाव उखड़,


मानव जब जोर लगाता है,

पत्थर पानी बन जाता है।

गु न बड़े एक से एक प्रखर,


हैं छिपे मानवों के  भितर,


मेंहदी में जैसी लाली हो,

वर्तिका-बीच उजियाली हो,

बत्ती जो नहीं  जलाता है,


रोशनी नहीं  वह पाता है।

….रामधारी सिंह दिनकर

लोहे के  पेड़ हरे होंगे – Motivational Poem In Hindi Lyrics

लोहे के  पेड़ हरे होंगे,

तू गान प्रेम का गाता चल,


नम होगी यह मिट्टी ज़रूर,


आँसू के  कण बरसाता चल।

सिसकियों और चीत्कारों से,

जितना भी हो आकाश भरा,


कं कालों क हो ढेर,

खप्परों से चाहे हो पटी धरा ।

आशा के  स्वर का भार,


पवन को लेकिन, लेना ही होगा,

जीवित सपनों के  लिए मार्ग


मुर्दों को देना ही होगा।

रंगो के  सातों घट उँड़ेल,


यह अँधियारी रँग जायेगी,

ऊषा को सत्य बनाने को


जावक नभ पर छितराता चल।

आदर्शों से आदर्श भिड़े,
प्रज्ञा प्रज्ञा पर टूट रही।


प्रतिमा प्रतिमा से लड़ती है,

धरती की किस्मत फू ट रही।

आवर्तों का है विषम जाल,


निरुपाय बुद्धि चकराती है,

विज्ञान-यान पर चढी हुई


सभ्यता डू बने जाती है।

जब-जब मस्तिष्क जयी होता,

संसार ज्ञान से चलता है,


शीतलता की है राह हृदय,


तू यह संवाद सुनाता चल।

सूरज है जग का बुझा-बुझा,

चन्द्रमा मलिन-सा लगता है,

सब की कोशिश बेकार हुई,


आलोक न इनका जगता है।

इन मलिन ग्रहों के  प्राणों में

कोई नवीन आभा भर दे,


जादूगर! अपने दर्पण पर

घिसकर इनको ताजा कर दे।

दीपक के  जलते प्राण,


दिवाली तभी सुहावन होती है,

रोशनी जगत् को देने को


अपनी अस्थियाँ जलाता चल।

क्या उन्हें देख विस्मित होना,

जो हैं अलमस्त बहारों में,


फू लों को जो हैं गूँथ रहे

सोने-चाँदी के  तारों में।

मानवता का तू विप्र!


गन्ध-छाया का आदि पु जारी है,

वेदना-पु त् र! तू तो के वल


जलने भर का अधिकारी है।

ले बड़ी खुशी से उठा,

सरोवर में जो हँसता चाँद मिले,


दर्पण में रचकर फू ल,


मगर उस का भी मोल चुकाता चल।

काया की कितनी धूम-धाम!

दो रोज चमक बुझ जाती है;

छाया पीती पीयु ष,


मृत्यु  के  उपर ध्वजा उड़ाती है।

लेने दे जग को उसे,

ताल पर जो कलहंस मचलता है,


तेरा मराल जल के  दर्पण

में नीचे-नीचे चलता है।

कनकाभ धूल झर जाएगी,

वे रंग कभी उड़ जाएँगे,


सौरभ है के वल सार, उसे

तू सब के  लिए जुगाता चल।

क्या अपनी उन से होड़,


अमरता की जिनको पहचान नहीं ,

छाया से परिचय नहीं ,


गन्ध के  जग का जिन को ज्ञान नहीं ?

जो चतुर चाँद का रस निचोड़

प्यालों में ढाला करते हैं,


भट्ठियाँ चढाकर फू लों से

जो इत्र निकाला करते हैं।

ये भी जाएँगे कभी, मगर,


आधी मनुष्यतावालों पर,


जैसे मुसकाता आया है,

वैसे अब भी मुसकाता चल।

सभ्यता-अंग पर क्षत कराल,


यह अर्थ-मानवों का बल है,

हम रोकर भरते उसे,


हमारी आँखों में गंगाजल है।

शूली पर चढ़ा मसीहा को

वे फू ल नहीं  समाते हैं


हम शव को जीवित करने को

छायापु र में ले जाते हैं।

भीं गी चाँदनियों में जीता,

जो कठिन धूप में मरता है,


उजियाली से पीड़ित नर के

मन में गोधूलि बसाता चल।

यह देख नयी लीला उनकी,
फिर उनने बड़ा कमाल किया,


गाँधी के  लोहू से सारे,

भारत-सागर को लाल किया।

जो उठे राम, जो उठे कृ ष्ण,


भारत की मिट्टी रोती है,

क्या हुआ कि प्यारे गाँधी की


यह लाश न जिन्दा होती है?

तलवार मारती जिन्हें,

बाँसु री उन्हें नया जीवन देती,


जीवनी-शक्ति के  अभिमानी!

यह भी कमाल दिखलाता चल।

धरती के  भाग हरे होंगे,

भारती अमृत बरसाएगी,

दिन की कराल दाहकता पर


चाँदनी सुशीतल छाएगी।

ज्वालामुखियों के  कण्ठों में

कलकण्ठी का आसन होगा,


जलदों से लदा गगन होगा,

फू लों से भरा भुवन होगा।

बेजान, यन्त्र-विरचित गूँगी,

मूर्त्तियाँ एक दिन बोलेंगी,


मुँह खोल-खोल सब के  भीतर

शिल्पी! तू जीभ बिठाता चल।

….रामधारी सिंह दिनकर

Motivational Poem in Hindi by Atal Bihari Vajpayee

ठन गई!

मौत से ठन गई!

जूझने का मेरा इरादा न था,

मोड़ पर मिलेंगे इसका वादा न था।

रास्ता रोक कर वह खड़ी हो गई,


यों लगा ज़िन्दगी से बड़ी हो गई।

मौत की उमर क्या है? दो पल भी नहीं ,

ज़िन्दगी सिलसिला, आज कल की नहीं ।

मैं जी भर जिया, मैं मन से मरूँ ,

लौटकर आऊँ गा, कू च से क्यों डरूँ ?

तू दबे पाँव, चोरी-छिपे से न आ,

सामने वार कर, फिर मुझे आज़मा।

मौत से बेख़बर, ज़िन्दगी का सफ़र,


शाम हर सुरमई, रात बंसी का स्वर।

बात ऐसी नहीं  कि कोई ग़म ही नहीं ,

दर्द अपने-पराए कु छ कम भी नहीं ।

प्यार इतना परायों से मुझको मिला,

न अपनों से बाक़ी है कोई गिला।

हर चुनौती से दो हाथ मैंने किये,

आंधियों में जलाए हैं बुझते दिए।

आज झकझोरता तेज़ तूफ़ान है,

नाव भँवरों की बाँहों में मेहमान है।

पार पाने का क़ायम मगर हौसला,

देख तेवर तूफ़ाँ का, तेवरी तन गई।

मौत से ठन गई।

